भारत सरकार
संस्‍कृति मंत्रालय
राज्‍य सभा
तारांकित प्रश्‍न संख्या  : *209
उत्‍तर देने की तारीख : 01 जनवरी, 2019
गुरु नानक देव जी की जयंती
*209. सरदार सुखदेव सिंह ढिंडसा :
क्या संस्कृति मंत्री यह बताने की कृपा करेंगे कि :
(क) 
सरकार ने गुरु नानक देव जी की जयंती के अवसर पर कौन-कौन से कार्यक्रम आयोजित किए जाने की योजना बनायी है; और
(ख) 
इस प्रयोजनार्थ यदि कोई धनराशि निर्धारित की गई है, तो वह कितनी है?
उत्तर
(डॉ. महेश शर्मा)
संस्‍कृति राज्‍य मंत्री (स्‍वतंत्र प्रभार) और
पर्यावरण, वन एवं जलवायु परिवर्तन राज्‍य मंत्री
(क) और (ख) : विवरण सभा पटल पर रख दिया गया है। 
दिनांक 01 जनवरी, 2019 को पूछे गए राज्‍य सभा तारांकित प्रश्‍न संख्‍या *209 के भाग (क) और (ख) के उत्‍तर में उल्लिखित विवरण।
(क) : 
भारत सरकार ने श्री गुरु नानक देवजी की 550वीं जयंती दिनांक 23.11.2018 से राष्‍ट्रीय और अंतरराष्‍ट्रीय स्‍तर पर मनाने का निर्णय लिया है। वर्ष भर चलने वाले समारोहों के दौरान निम्‍नलिखित कार्यकलापों की योजना बनाई गई है : 
(i)
गुरदासपुर जिले में स्थित डेरा बाबा नानक से अंतरराष्‍ट्रीय सीमा तक करतारपुर कॉरिडोर (गलियारा) तैयार करना ताकि भारत के तीर्थयात्रियों की पाकिस्‍तान स्थित पवित्र गुरुद्वारा दरबार साहिब, करतारपुर की यात्रा को सुविधाजनक बनाया जा सके। 
(ii)
स्‍मार्ट सिटी के सिद्धांतों के आधार पर एक विरासत परिसर की स्‍थापना सहित सुल्‍तानपुर लोधी के ऐतिहासिक शहर को विरासत शहर के रूप में विकसित करना। 
(iii)
सभी आधुनिक सुविधाओं सहित सुल्‍तानपुर लोधी रेलवे स्‍टेशन का स्‍तरोन्‍नयन और विकास। 
(iv) 
स्‍मारक सिक्‍के और डाक टिकट जारी करना। 
(v) 
गुरु नानक देव विश्‍वविद्यालय, अमृतसर में सर्व धर्म अध्‍ययन केन्‍द्र की स्‍थापना करना। 
(vi)
नई दिल्‍ली में श्री गुरु नानक देवजी के जीवन और शिक्षा पर अंतरराष्‍ट्रीय संगोष्‍ठी आयोजित करना। 
(vii)
यूके और कनाडा प्रत्‍येक के एक-एक विश्‍वविद्यालय में श्री गुरु नानक देवजी पर पीठ स्‍थापित करना। 
(viii)
दूरदर्शन पर श्री गुरु नानक देवजी और गुरुबानी से संबंधित कार्यक्रमों का सीधा प्रसारण करना। 
(ix)
नेशनल बुक ट्रस्‍ट के माध्‍यम से विभिन्‍न भारतीय भाषाओं में गुरुबानी को प्रकाशित करना। 
(x)
यूनेस्‍को से अनुरोध करना कि विश्‍व भाषाओं में श्री गुरु नानक देवजी की रचनाओं के संग्रह का अनुवाद और प्रकाशन करे। 
(xi)
इस अवसर को मनाने के लिए भारतीय मिशनों द्वारा विशेष कार्यक्रमों का आयोजन करना। 
(xii)
राज्‍य/संघ राज्‍य क्षेत्रों द्वारा श्री गुरु नानक देवजी की 550वीं जयंती उपयुक्‍त तरीके से मनाना। 
(ख) 
इस प्रयोजनार्थ कोई विशेष धनराशि निर्धारित नहीं की गई है। भारत सरकार के विभिन्‍न मंत्रालयों/विभागों और राज्‍य सरकारों के माध्‍यम से निर्धारित कार्यकलापों का कार्यान्‍वयन किया जाएगा और संबंधित मंत्रालयों/राज्‍य सरकारों द्वारा अपने बजट से वित्‍तीय व्‍यय को पूरा किया जाएगा। 
***
